
به‌شى یه‌كه‌م: كاره‌كانى به‌ڕێوبه‌رایه‌تى خۆپاراستنى ته‌ندروستى گه‌رمیان

پێشه‌كى:پێشه‌كى:
له‌ ســنورى گه‌رمیان به‌ڕێوبه‌رایه‌تیه‌كى تایبه‌ت به‌ چاودێرييكردنى 
بــازار و خاوه‌نــكاره‌كان و خــودى هاوڵاتیانیــش هه‌یــه‌، ئه‌ویــش 

به‌ڕێوبه‌رایه‌تى خۆپاراستنى ته‌ندروستى گه‌رمیانه‌.

به‌ڕێوبه‌رایه‌تییه‌كــه‌ لــه‌ 34 هۆبــه‌ پێكهاتــوه‌، جگه‌ لــه‌ هه‌ندێك 
كاروبــاری ئیــدارى ناوخۆیی، هه‌ر هۆبه‌ و په‌یوه‌ســته‌ به‌ بوارێكى 

خۆپارێزیه‌وه‌.

یه‌كه‌م: چاودێریى بازاڕیه‌كه‌م: چاودێریى بازاڕ

یه‌كێــك له‌ ئه‌ركه‌كانى به‌ڕێوبه‌رایه‌تى خۆپاراســتنى ته‌ندروســتى 
گه‌رمیان چاودێرییكردنى بازاڕه‌ به‌ گشــتى چ له‌ روى پاكوخاوێنى 
شــوێنكاره‌كانه‌وه‌ بێــت چ له‌ روى ئــه‌و خواردنانــه‌وه‌ بێت كه‌ له‌ 
بازاڕدا ساخ ده‌كرێنه‌وه‌، ئه‌مه‌ش له‌ رێگه‌ى لیژنه‌ى تایبه‌تمه‌نده‌وه‌.
ئــارام عه‌بدولقادر، فرۆشــیارى ماســى له‌ قه‌زاى كــه‌لار، ده‌ڵێت: 
بۆمــاوه‌ى 14 ســاڵه‌ خه‌ریكى ئه‌م پیشــه‌یه‌م له‌ســه‌ر عه‌ره‌بانه‌ى 
گه‌ڕۆك، لیژنه‌كانى خۆپاراستنیش به‌به‌رده‌وامى سه‌ردان ده‌كه‌ن.

پشتیوان خورشید، فرۆشیار له‌ قه‌زاى  كفرى، ده‌شڵێت: لیژنه‌كان 
جارى وا هه‌یه‌ له‌ مانگێكدا 2 جار سه‌ردان ده‌كه‌ن.

له‌لایه‌كــى دیكــه‌وه‌، محه‌مــه‌د چالاك، فرۆشــیار له‌ قــه‌زاى كفرى 
باس لــه‌وه‌ ده‌كات: له‌ ماركێته‌كه‌ماندا لیژنه‌كان ســه‌ردان ده‌كه‌ن 
مانگى وا هه‌یه‌ 2 بۆ 3 جار ســه‌ردان ده‌كه‌ن و پشــكنینى ته‌واوى 

مه‌واده‌كانمان ده‌كه‌ن كه‌ ده‌یفرۆشینه‌وه‌.
له‌باره‌ى ئه‌وه‌ى بۆ هه‌ر شــوێنكارێك له‌ مانگێكدا چه‌ند پشــكنین 
ئه‌نجــام ده‌درێت، تۆفیــق محه‌مه‌د، لێپرســراوى هۆبه‌ى چاودێرى 
ته‌ندروســتى له‌ به‌ڕێوبه‌رایه‌تى خۆپاراستنى ته‌ندروستى گه‌رمیان، 
هێماى بۆ ئه‌وه‌كرد: شوێنكارى وامان هه‌یه‌ به‌ 6 مانگ پشكنینیان 

بۆ ناكرێت، چونكه‌ فریا ناكه‌وین.
وتیشــى: پشــكنینه‌كان بــۆ به‌رهه‌مــى ســپیایی تاوه‌كو ئێســتا 
نه‌مانتوانیــوه‌ پشــكنینیان بۆ بكه‌ین، چونكه‌ ئه‌گه‌ر پشــكنینیان 
بۆ بكه‌ین شــیاو نیه‌ بــۆ به‌كارهێنان، چونكه‌ له‌ســه‌ر عه‌ره‌بانه‌ى 

ده‌ستگێڕن و هه‌وا لێى ئه‌دات.
ده‌شــڵێت: بۆیــه‌ ئه‌گــه‌ر لیژنه‌كه‌مان بچێت، ئه‌وه‌ ده‌بێت ده‌ســت 
به‌سه‌ر ئه‌و به‌رهه‌مانه‌ بگیرێت و ته‌له‌ف بكرێت، بۆیه‌ ئێمه‌ زیاتر له‌ 
كارگه‌كان پشــكنینى به‌رهه‌مى سپیاییه‌كان ده‌كه‌ین و لیژنه‌كه‌مان 

به‌رده‌وام سه‌ردان ده‌كه‌ن.
»لیژنه‌كانى خۆپاراستن سه‌ردان ده‌كه‌ن، له‌گه‌ڵ ئه‌وه‌شدا رێنمایی 
ده‌ده‌ن كه‌ چ شــتێك رێگه‌پێدراو نیه‌ ســاخ بكرێته‌وه‌«. سیامه‌ند 

خوداداد، فرۆشیار له‌ بازاڕى قه‌زاى كه‌لار واى وت.
رامیار یاسین، فرۆشیار له‌ نێو بازاڕى كه‌لار، ده‌ڵێت: لیژنه‌كان له‌ 
سه‌ردانه‌كانیاندا هه‌ر خواردنێك به‌سه‌ر چوبێت ئه‌وه‌ له‌گه‌ڵ خۆیان 
ده‌یبــه‌ن و هه‌ندێكجاریــش روبه‌ڕوى ئیجرائــات بوینه‌ته‌وه‌، له‌گه‌ڵ 
ئه‌وه‌شدا زانیارى و رێنمایى ده‌ده‌ن كه‌ ئه‌و خواردنانه‌ى راسته‌وخۆ 
ده‌خورێت دابپۆشرێت یان هه‌ندێك خواردن هه‌ن چۆن هه‌ڵبگیرێت 

له‌ ده‌ره‌وه‌ى دوكانه‌كه‌ بێت یان ناوه‌وه‌ى دوكانه‌.
»لیژنه‌ى خۆپاراســتن سه‌ردانمان ده‌كه‌ن و پشكنین بۆ شوێنه‌كه‌ 
ده‌كه‌ن له‌ روى پاكوخاوێنیه‌وه‌، ته‌نانه‌ت جارێك به‌ ناهه‌ق ســزاى 
50 هــه‌زارم بۆ كرا له‌به‌رئه‌وه‌ى هه‌ندێك پاشــماوه‌ى مریشــكه‌كان 
كه‌وتبو له‌ زه‌ویدا«. حه‌كیم ئه‌حمه‌د، مریشكفرۆش له‌ قه‌زاى كه‌لار 

وا ده‌ڵێت.
ســه‌باح مه‌جیــد، فرۆشــیار له‌ قه‌زاى كــه‌لار، وتــى: نزیكه‌ى 17 
ساڵه‌ دوكانى ترشیاتم هه‌یه‌ و لیژنه‌كانی خۆپاراستنیش به‌رده‌وام 
ســه‌ردان ده‌كه‌ن و كاتیــان دیاریكراو نیــه‌، مامه‌ڵه‌یان خراپ نیه‌ 
به‌گشــتى، به‌ڵام له‌گه‌ڵ ئه‌وه‌شــدا هه‌یه‌نه‌ گوێ ناگرێت هه‌شــیانه‌ 

گوێ ده‌گرێت.
له‌به‌رامبــه‌ردا، عه‌دنــان عه‌بدولڕه‌حمــان، فرۆشــیار لــه‌ ناحیــه‌ى 
رزگاریى، نیگه‌رانه‌ له‌ مامه‌ڵه‌ى لیژنه‌كان و وتى: جیاوازى ده‌كرێت، 
بۆ نمونه‌ شوێنى وا هه‌یه‌ به‌ 15 رۆژه‌ كارتۆنى ئاوى له‌ ده‌ره‌وه‌یه‌ 
و لــه‌ به‌رخۆره‌ كــه‌ قه‌ده‌غه‌یه‌، به‌ڵام له‌به‌ر ئه‌وه‌ى كه‌ خاوه‌نه‌كه‌ى 
ده‌ناســێت ره‌نگه‌ ئاســایی وه‌ریبگرێت، به‌ڵام شوێنى واش هه‌یه‌ 2 
سێت خواردنه‌وه‌كانى له‌ ده‌ره‌وه‌یه‌ ئه‌یبه‌ن و ئیجرائات ده‌كه‌ن.

نیــاز قادر، فرۆشــیار لــه‌ ناحیه‌ى رزگاریــى، ده‌ڵێــت: لیژنه‌كان 
لــه‌ مانگێكــدا نزیكــه‌ى 3 جــار ســه‌ردان ده‌كه‌ن و پشــكنین بۆ 
به‌رهه‌مه‌كانمان ده‌كه‌ن، به‌جۆرێك ده‌بێت ماسته‌ خۆماڵیه‌كه‌ لۆگۆ 
و ناو و ژماره‌ى خاوه‌نه‌كه‌ى له‌ســه‌ر بێت كه‌ لێى وه‌رده‌گرین، بۆ 
به‌رهه‌ماكانــى تریــش ده‌بێت چه‌ند رۆژ پێش به‌ســه‌رچون خۆمان 

جیاى بكه‌ینه‌وه‌ و لیژنه‌كه‌ هات ده‌یبات.
له‌به‌رامبــه‌ردا، تۆفیــق محه‌مــه‌د، لێپرســراوى هۆبــه‌ى چاودێرى 
ته‌ندروســتى له‌ به‌ڕێوبه‌رایه‌تى خۆپاراستنى ته‌ندروستى گه‌رمیان، 
ده‌ڵێت: یه‌ك لیژنه‌مان هه‌یه‌ به‌ به‌رده‌وامى سه‌ردانى شوێنكاره‌كان 
ده‌كــه‌ن چ ئه‌وانــه‌ى به‌رهه‌مــى خوارده‌مه‌نــى ســاخ ده‌كه‌نه‌وه‌ چ 
ئه‌وانه‌شــى كــه‌ كارى دیكه‌یــان هه‌یه‌، ئه‌م لیژنه‌یــه‌ش به‌یانیان و 

ئێواران سه‌ردان ده‌كه‌ن.
هێماى بۆ ئه‌وه‌شــكرد: ئه‌ركى ئێمه‌ پشكنینى خۆراكه‌ به‌گشتى و 
ئه‌و شوێنانه‌ى كه‌ خۆراكى تێدا ساخ ئه‌كرێته‌وه‌، بۆنمونه‌ نمونه‌ى 

گۆشت و ئه‌و شتانه‌ وه‌رناگرین بۆ پشكنین.
جگه‌ له‌ شوێنكاره‌كان، ئه‌م به‌شه‌ پشكنین بۆ كارگه‌كانیش ئه‌نجام 

ده‌دات.
تۆفیــق محه‌مه‌د، لێپرســراوى هۆبــه‌ى چاودێرى ته‌ندروســتى له‌ 
به‌ڕێوبه‌رایه‌تــى خۆپاراســتنى ته‌ندروســتى گه‌رمیــان ده‌ڵێت: له‌ 
ماوه‌كانــى رابردودا نه‌مانده‌توانى پشــكنین بۆ به‌رهه‌مى كارگه‌كان 
بكه‌یــن ئه‌مه‌ش بــه‌ فه‌رمانى به‌ڕێوبه‌رایه‌تى گشــتى ته‌ندروســتى 
گه‌رمیان، به‌ڵام له‌ ئێستادا پشكنین ئه‌نجام ئه‌ده‌ین ئه‌مه‌ش دواى 

ئه‌وه‌ى كه‌ له‌ كارگه‌ى مروارى فارم رویدا.
هێماى بۆ ئه‌وه‌شكرد: له‌ ئێستادا نمونه‌ له‌و كارگانه‌ وه‌رده‌گرین بۆ 
به‌رهه‌مه‌كانیان و له‌ تاقیگه‌دا پشــكنینى بۆ ده‌كه‌ین، كه‌ پێویسته‌ 
هه‌فتانه‌ ســه‌ردان بكه‌ین، ئه‌گه‌رچى هێشــتا فریا ناكه‌وین به‌هۆى 

كه‌مى كارمه‌نده‌وه‌ مانگانه‌ سه‌ردان ده‌كه‌ین.

ا. پشكنینی شوێنكاره‌كان و تێبینییه‌كان

ئاماری کارەکانی چاودێری و مۆڵەت بۆ ساڵی ٢٠٢٣ و ٦ مانگی یەکەمی ساڵی ٢٠٢٤

رامیار یاســین، فرۆشــیار له‌ نێو بازاڕى كه‌لار، باس له‌وه‌ ده‌كات: 
ئه‌و پشكنینانه‌ى كه‌ ده‌كرێت زیاتر له‌ رێگه‌ى چاو و ده‌سته‌وه‌یه‌، 

نه‌بوه‌ به‌رهه‌مێك ببه‌ن و له‌ تاقیگه‌ پشكنینى بۆ بكه‌ن.
»پشــكنینه‌كان زیاتر له‌ رێگــه‌ى چاوه‌وه‌یه‌ و نه‌بوه‌ به‌رهه‌م ببه‌ن 
و له‌ تاقیگه‌ پشــكنینى بۆ بكه‌ن«. محه‌مه‌د چالاك، فرۆشــیار له‌ 

قه‌زاى كفرى واى وت.
فرۆشــیارێكى دیكــه‌ لــه‌ ناحیــه‌ى رزگاریــى بــه‌ نــاوى عه‌دنــان 
عه‌بدولڕه‌حمان، ده‌ڵێت: بۆماوه‌ى 9 ســاڵه‌ ماركێتم هه‌یه‌، تاوه‌كو 
ئێســتا شتێك نه‌براوه‌ پشــكنینى تاقیگه‌یی ئه‌نجام بده‌ن، ئه‌وه‌ى 

هه‌یه‌ له‌ رێگه‌ى چاوه‌وه‌یه‌.
هاوكات، پشتیوان خورشید، فرۆشیار له‌ قه‌زاى  كفرى، ده‌شڵێت: 
ئــه‌و پشــكنینانه‌ى كه‌ ئه‌نجامــى ده‌ده‌ن زیاتر لــه‌ رێگه‌ى چاو و 
ده‌سته‌وه‌یه‌ وه‌ك له‌وه‌ى به‌رهه‌م ببرێت و له‌ تاقیگه‌ پشكنینى بۆ 

بكرێت.
نیــاز قادر، فرۆشــیار له‌ ناحیه‌ى رزگاریى، هه‌مــان وته‌ى هه‌یه‌ و 
ده‌ڵێت: هیچ كات نه‌بوه‌ به‌رهه‌ممان ببرێت پشكنینى تاقیگه‌ى بۆ 

بكرێت و پاره‌مان لێوه‌ربگیرێت.
لــه‌ به‌رامبــه‌ردا، تۆفیــق محه‌مه‌د، لێپرســراوى هۆبــه‌ى چاودێرى 
ته‌ندروســتى له‌ به‌ڕێوبه‌رایه‌تى خۆپاراستنى ته‌ندروستى گه‌رمیان، 
ده‌ڵێــت: ئێمــه‌ 3 جــۆر پشــكنینمان هه‌یــه‌، یه‌كێكیــان له‌ روى 
فیزیاییه‌وه‌ كه‌ بۆن و تام و ره‌نگه‌ ئه‌گه‌ر له‌و پشكنینه‌ ده‌ربچێت، 
دواتر پشكنینى به‌كترۆلۆجى ئه‌نجام ده‌ده‌ین ئه‌مه‌ش دواى 3 رۆژ 

ئه‌نجامه‌كه‌ بۆ 5 رۆژ ده‌رئه‌چێت.
ده‌شــڵێت: پشــكنینێكى ترمان هه‌یه‌ ئه‌ویش كیمیاییه‌ ئه‌مه‌ش بۆ 
رێژه‌ى شــه‌كر و ئه‌و مه‌وادانه‌یه‌ كه‌ له‌ خواردنه‌كه‌دا به‌كارهێنراوه‌ 

ئه‌مه‌ش راسته‌وخۆ ده‌رئه‌چێت.

ب. پشكنینه‌كان چۆن ده‌كرێن؟

به‌پێى بڕیارێكى وه‌زاره‌تى ته‌ندروســتى به‌ڕێوبه‌رایه‌تى خۆپاراستن 
لیژنــه‌كان به‌یانیــان و ئێــواران ســه‌ردانى شــوێنكاره‌كان ده‌كه‌ن 

به‌مه‌ستى ئه‌نجامدانى پشكنین.
رامیار یاســین، فرۆشــیار له‌ نێو بازاڕى كه‌لار، باس له‌وه‌ ده‌كات: 
لیژنــه‌كان زیاتــر به‌یانیان ســه‌ردان ده‌كه‌ن بــۆ لاى ئێمه‌ وه‌ك له‌ 

ئێواران، بۆ شوێنكارى دیكه‌ زانیاریم نیه‌.
سیامه‌ند خوداداد، فرۆشیار له‌ بازاڕى قه‌زاى كه‌لار، وتى: تائێستا 
زۆربه‌یجــار له‌ به‌یانیاندا ســه‌ردانیان كردوین، ته‌نهــا له‌ ره‌مه‌زاندا 

نه‌بێت كه‌ ئێواران هاتون.
لــه‌ به‌رامبــه‌ردا، تۆفیــق محه‌مه‌د، لێپرســراوى هۆبــه‌ى چاودێرى 
ته‌ندروســتى له‌ به‌ڕێوبه‌رایه‌تى خۆپاراستنى ته‌ندروستى گه‌رمیان، 
ده‌ڵێت: سه‌ردانى به‌یانیان و ئێوارانمان هه‌یه‌، چونكه‌ فریا ناكه‌وین 

و لیژنه‌مان كه‌مه‌.

له‌ راوێژكاریی ئێواراندا، به‌شێك له‌و داهاته‌ى به‌ده‌ستدێت، ده‌درێت 
به‌ فه‌رمانبه‌ره‌كانى به‌ڕێوبه‌رایه‌تى خۆپاراستن.

له‌بــاره‌ى ئه‌مــه‌وه‌، تۆفیق محه‌مــه‌د، وتى: به‌پێــى رێنماییه‌كانى 
وه‌زاره‌تــى ته‌ندروســتى و وه‌زاره‌تى دارایی، ئــه‌و پاره‌یه‌ى كه‌ له‌ 
پشــكنینى ئێواران وه‌رده‌گیرێت %74ـــى بۆ كارمه‌نده‌كه‌یه‌ و ئه‌و 
رێژه‌كــه‌ى كه‌ ده‌مێنێتــه‌وه‌ ده‌گه‌ڕێته‌وه‌ بۆ حكومــه‌ت له‌و بڕه‌ له‌ 

%10ـى بۆ به‌ڕێوبه‌رایه‌تیه‌.
ده‌شــڵێت: ئــه‌و بڕه‌ پاره‌یه‌ش به‌ وه‌ســڵى 37 ئه‌لیف راده‌ســتى 

خه‌زێنه‌ ده‌كرێت و دواتر بۆمان خه‌رج ده‌كرێته‌وه‌.
ده‌شــڵێت: رســوماتى به‌یانیــان وئێوارانیــش وه‌ك یه‌كــه‌ و هیچ 
جیــاوازى نیه‌، ئه‌گه‌ر بۆ پشــكنینێك بڕى 10 هــه‌زار له‌ به‌یانیان 

وه‌ربگیرێت ئه‌وه‌ له‌ ئێوارانیش هه‌مان شته‌.

ت. لیژنه‌كان چ كات سه‌ردان ده‌كه‌ن؟

یه‌كێــك له‌ ئه‌ركه‌كانى به‌ڕێوبه‌رایه‌تى خۆپاراســتنى ته‌ندروســتى 
گه‌رمیان، پشــكنینى ئــاوى ماڵانه‌ كه‌ پێویســته‌  ئه‌نجامى بدات، 
به‌ڵام وه‌ك به‌شــێك له‌ هاوڵاتیان له‌ ســنورى گه‌رمیان ده‌ڵێن هیچ 
پشــكنینێكیان بۆ ئه‌نجــام نه‌دراوه‌، هۆبه‌ى پشــكنینى ئاویش له‌ 

به‌ڕێوبه‌رایه‌تیه‌كه‌ ده‌ڵێت: به‌رده‌وام پشكنین ئه‌نجام ده‌ده‌ین.
كازم عه‌لى، لێپرســراوى هۆبه‌ى پشــكنینى ئاو له‌ به‌ڕێوبه‌رایه‌تى 
خۆپاراســتنى ته‌ندروســتى گه‌رمیان ده‌ڵێت: به‌رده‌وام له‌ تاقیگه‌ 
پشــكنین بــۆ ئــاوى ماڵان ده‌كه‌یــن چ له‌ قــه‌زاكان بێــت یان له‌ 
ناحیــه‌كان ته‌نانــه‌ت له‌ گونده‌كانیش، تیمێكى 2 كه‌ســیمان هه‌یه‌ 

پشكنین بۆ هه‌مو سنورى گه‌رمیان ده‌كه‌ن.
به‌ڵام ئێمه‌ له‌ هه‌ریه‌كه‌ له‌ كه‌لار و كفری و رزگاریی، سێ هاوڵاتیمان 
دواند، هیچیان تاوه‌كو ئێستا نه‌یانبیستوه‌ پشكنین بۆ سه‌رچاوه‌ى 

ئاوی ماڵه‌كه‌یان كرابێت.
»بۆمــاوه‌ى 14 ســاڵه‌ ماڵــم دروســتكردوه‌ یــه‌ك رۆژ لیژنه‌یه‌كى 
خۆپاراســتنم نه‌بینیوه‌ بێن و پشــكنین بۆ ئــاوى ماڵان بكه‌ن، له‌ 
كاتێكدا ســه‌رچاوه‌ى ئاوى خواردنه‌وه‌مان روبارى ســیروانه‌ و زۆر 
قسه‌ى له‌سه‌ره‌ كه‌ باس له‌وه‌ ده‌كرێت شیاو نیه‌ بۆ به‌كارهێنان«. 

ئاكۆ عومه‌ر، هاوڵاتى له‌ قه‌زاى كه‌لار واى وت.
ســه‌ریاس محه‌مه‌د ســه‌مین، هاوڵاتى له‌ ناحیه‌ى رزگاریى، باســى 
له‌وه‌كرد: له‌ ناحیه‌كه‌دا پشت به‌ ئاوى ژێرزه‌وى ده‌به‌ستین، له‌گه‌ڵ 
ئه‌وه‌شــدا چه‌ندین ساڵه‌ له‌و ناحیه‌م و له‌و گه‌ڕه‌كه‌ى خۆمانم قه‌ت 
نه‌مبیســتوه‌ و نه‌م بینیوه‌ كه‌ لیژنه‌ى خۆپاراســتن بێن و پشكنین 

بۆ ئاوى ماڵان بكه‌ن كه‌ بزانین شیاوه‌ بۆ به‌كارهێنان یان نا.
ده‌شڵێت: گرنگیشــه‌ لایه‌نى په‌یوه‌ندیداریش به‌دواداچون بكات بۆ 

ئه‌وه‌ى بزانن ئه‌م لیژنه‌یه‌ ماوه‌ یان ئه‌ركیان چیه‌.
دڵشاد ئیســماعیل، هاوڵاتى له‌ قه‌زاى كفرى، هێماى بۆ ئه‌وه‌كرد: 
قه‌زاى كفرى پشت به‌ ئاوى ژێرزه‌وى ده‌به‌ستێت، له‌گه‌ڵ ئه‌وه‌شدا 
ئاوى قه‌زاكه‌ شیاو نیه‌ بۆ به‌كارهێنان به‌تایبه‌ت له‌ وه‌رزى هاوین، 
چونكــه‌ مــاده‌ كانزاییه‌كانــى تێدا بــه‌رزه‌، تاوه‌كو ئێســتاش هیچ 
لیژنه‌یه‌كى خۆپاراستنیش نه‌هاتوه‌ پشكنین بۆ ئاوى ئێمه‌ بكات.
له‌لایه‌كــى دیكــه‌وه‌، رونــاك ئیبراهیــم، هاوڵاتى له‌ قــه‌زاى كه‌لار 
ده‌ڵێت: تاوه‌كو ئێســتا یه‌كجار لیژنه‌ى به‌ڕێوبه‌رایه‌تى خۆپاراستن 
هاتوه‌ بۆ پشكنینى ئاوى ماڵان ئه‌ویش ساڵى 2006 بو یه‌ك ده‌به‌ 

ئاویان لێ وه‌رگرتم ئیتر نازانم ئه‌نجام چى بو.
له‌ به‌رامبه‌ردا، كازم عه‌لى، لێپرســراوى هۆبه‌ى پشــكنینى ئاو له‌ 
به‌ڕێوبه‌رایه‌تى خۆپاراســتنى ته‌ندروســتى گه‌رمیــان، وتى: ئه‌گه‌ر 
بمانه‌وێــت بــه‌ به‌رده‌وامى نمونــه‌ وه‌ربگرین ئه‌وه‌ پێویســتمان به‌ 
ئۆتۆمبێل ده‌بێت كه‌ ئه‌مه‌ گرفته‌ له‌ به‌ڕێوبه‌رایه‌تى، له‌هه‌مان كاتدا 
نه‌وه‌ســتاوین و به‌رده‌وام نمونه‌مــان وه‌رگرتوه‌، له‌ هه‌ر جێگه‌یه‌ك 

كێشه‌ هه‌بێت ئه‌وه‌ سه‌ردان ده‌كه‌ین و چاودێرى ده‌كه‌ین.
هێمــاى بۆ ئه‌وه‌شــكرد: جگه‌ لــه‌ ماڵان، ســه‌ردانى پاڵاوگه‌كان و 
بیره‌كانیش ده‌كه‌ین و به‌به‌رده‌وامیی نمونه‌ »سامپڵ« وه‌رده‌گرین 
به‌تایبت بۆ كلۆر كه‌ پێویسته‌ به‌كاربهێنرێت، ئه‌گه‌ر به‌كارنه‌هێنرێت 
ئه‌وه‌ شــیاو نیه‌ بۆ به‌كارهێنان، هه‌ر نمونه‌یه‌كیش كه‌ وه‌ریده‌گرین 
ئه‌وه‌ له‌ تاقیگه‌ پشــكنینى بــۆ ده‌كه‌ین و له‌ ماوه‌ى 24 كاتژمێردا 

ئه‌نجامه‌كه‌ ده‌دات به‌ ده‌سته‌وه‌.
ده‌شڵێت: له‌گه‌ڵ ئه‌وه‌شدا هاوڵاتیان خۆیان نمونه‌ى ئاو ئه‌هێنن و 

پشكنینیان بۆ ده‌كه‌ین به‌بێ به‌رامبه‌ر.

دوه‌م: پشكنینى ئاوى ماڵاندوه‌م: پشكنینى ئاوى ماڵان

ئاماری پشکنینی ئاو بۆ ساڵی ٢٠٢٣ و ٦ مانگی یەکەمی ساڵی ٢٠٢٤

ناسر جه‌مال، لێپرسراوى هۆبه‌ى ڤایرۆسى جگه‌ر له‌ به‌ڕێوبه‌رایه‌تى 
خۆپاراســتنى ته‌ندروســتى گه‌رمیــان، ده‌ڵێــت: هۆبه‌كــه‌ى ئێمه‌ 
پشــكنینى ڤایرۆســى جگــه‌ر ده‌كه‌یــن بــۆ خاوه‌نكاره‌كانى وه‌ك: 
ئارایشــتگاكان، قه‌ســابه‌كان، سه‌رتاشــخانه‌كان، مریشكفرۆشان،  

مه‌له‌وانگه‌كان، هاوڵاتیانى بیانى كه‌ دێنه‌ سنوره‌كه و... هتد‌.
باســى له‌وه‌شــكرد: دواى چه‌ند رۆژێك ئه‌نجامه‌كان ده‌رده‌چن، بۆ 
هه‌ر پشكنینێكیش به‌پێى رێنماییه‌كانى وه‌زاره‌تى ته‌ندروستى بڕى 

15 هــه‌زار دینار وه‌رده‌گیرێــت، هاوكات بڕى 3 هه‌زار دیناریش بۆ 
ناسنامه‌كه‌ی كه‌سه‌كه‌ وه‌رده‌گیرێت.

لــه‌ باره‌ى ئامێر و پێداویستیشــه‌وه‌، به‌وته‌ى لێپرســراوى هۆبه‌ى 
ڤایرۆســى جگــه‌ر لــه‌ به‌ڕێوبه‌رایه‌تى خۆپاراســتنى ته‌ندروســتى 
و  به‌رده‌ســته‌  پێویســت  ئامێــرى  و  پێداویســتى  گه‌رمیــان، 

ئامێره‌كانیشیان گونجاو‌ و باشن‌.

یه‌كێك له‌و هۆبانه‌ى كه‌ له‌ به‌ڕێوبه‌رایه‌تى خۆپاراستنى ته‌ندروستى 
گه‌رمیان هه‌یه‌ هۆبه‌ى ته‌ندروستى سه‌ره‌تاییه‌ له‌ به‌ڕێوبه‌رایه‌تیه‌كه‌ 
كه‌ ئه‌ركى دابینكردنى ڤاكســینه‌ بــۆ مه‌ڵبه‌ند و بنكه‌كان، یه‌كێك 
له‌و گرفتانه‌شى روبه‌ڕوى ئه‌م هۆبه‌یه‌ بوه‌ته‌وه‌، كه‌مى ڤاكسینه‌.

فه‌ریق عه‌بدولڕه‌حیم، لێپرســراوى هۆبه‌ى ته‌ندروســتى سه‌ره‌تایى 
له‌ به‌ڕێوبه‌رایه‌تى خۆپاراستنى ته‌ندروستى گه‌رمیان، ده‌ڵێت: ئه‌م 
هۆبه‌یه‌ى ئێمه‌ هه‌مو جۆره‌كانى ڤاكسینى لێیه‌ ئه‌وه‌ى له‌ كوردستان 
به‌رده‌ســت بێت، 2 جۆر ڤاكسینمان هه‌یه‌ رۆتینى مناڵانمان هه‌یه‌ 
كه‌ به‌كارى ده‌هێنن و هه‌شــمانه‌ گه‌وره‌ به‌كارى ده‌هێنێت تایبه‌ته‌ 

به‌ ئه‌نفلۆنزا وه‌رزییه‌كان و ڤایرۆسییه‌كان.
وتیشى: ئێمه‌ كۆگاین و ڤاكسین بۆ سه‌نته‌ر و مه‌ڵبه‌نده‌كان دابین 
ده‌كه‌ین له‌گه‌ڵ نه‌خۆشخانه‌كانى فریاكه‌وتن كه‌ ڤاكسینى دژه‌ ژه‌هر 
و گه‌زاز و سه‌گگرتنى تێدا سه‌رف ده‌بێت، ئه‌مه‌ش وه‌ك چۆن ئێمه‌ 
داوا له‌ سه‌روى خۆمان ده‌كه‌ین ئه‌وانیش داواكارى ئه‌ده‌ن به‌ ئێمه‌ 

و بۆیان دابین ده‌كه‌ین.
له‌ باره‌ى ئه‌وه‌ى به‌شــى گه‌رمیان چه‌نده‌ له‌ ڤاكســین، لێپرسراوى 
هۆبه‌ى ته‌ندروســتى ســه‌ره‌تایى لــه‌ به‌ڕێوبه‌رایه‌تى خۆپاراســتنى 
ته‌ندروســتى گه‌رمیان، وتى: ئێمه‌ له‌ ســلێمانى به‌شــى گه‌رمیان 
وه‌رده‌گریــن، دیاریــش نیــه‌ به‌شــى گه‌رمیــان چه‌نــده‌، چونكــه‌ 
كه‌وتوه‌تــه‌وه‌ ســه‌ر ئه‌و بڕه‌ى كه‌ دێتــه‌ پارێزگاكه‌، گرفته‌كه‌ش له‌ 
كه‌میه‌ نه‌ك بۆ گه‌رمیان، به‌ڵكو بۆ هه‌مو كوردستان، له‌به‌ر ئه‌وه‌ى 

ڤاكسینه‌كه‌ له‌ بنه‌ڕه‌ته‌وه‌ له‌ به‌غداده‌وه‌ دێت.
هێماى بۆ ئه‌وه‌شــكرد: ئێســتا‌ گه‌رمیان رێژه‌ى دانیشتوانى زیاتر 
بوه‌، ئه‌و بڕه‌شى كه‌ دێته‌ سنوره‌كه‌ پێویستى ناوچه‌كه‌ پڕناكاته‌وه‌، 

ئه‌مه‌ بوه‌ به‌ گرفت بۆ ئێمه‌.
جه‌ختى له‌وه‌شــكرده‌وه‌: ئه‌و ڤاكســینانه‌ى كه‌ هه‌یــه‌ له‌ گه‌رمیان 
%100 ســه‌لامه‌ته‌، چونكه‌ كاره‌بــاى به‌رده‌وامیان هه‌یه‌ و پارێزراوه‌ 

له‌ نێو ساردكه‌ره‌وه‌دا.

سێیه‌م: دابینكردنى ڤاكسینسێیه‌م: دابینكردنى ڤاكسین

ئاماری به‌كارهێنانى ڤاكسین بۆ ساڵی ٢٠٢٢ و ٢٠٢٣

چوارەم: پشكنینى ڤایرۆسى جگه‌رچوارەم: پشكنینى ڤایرۆسى جگه‌ر

ئاماری به‌كارهێنانى ڤاكسینی جگەر بۆ ساڵی ٢٠٢٣

»ئه‌م به‌شــه‌ى ئێمه‌ ئه‌ركى هۆشــیاركردنه‌وه‌ى تاكــه‌ له‌ په‌تاكان 
كــه‌ بڵاوئه‌بێته‌وه‌ و شــوێنه‌كه‌ى دیاریده‌كه‌ین و ســه‌ردان ده‌كه‌ین 
و ئه‌و كه‌ســه‌ى كه‌ توشــى په‌تاكه‌ یان ڤایرۆسێك بوه‌ نمونه‌ى لێ 
وه‌رده‌گرین له‌گه‌ڵ چه‌ند كه‌سێك له‌ ده‌وروبه‌رى كه‌سه‌ توشبوه‌كه‌، 
له‌گــه‌ڵ ئــه‌وه‌ى له‌ كوێوه‌ هاتــوه‌ بۆ ئــه‌وه‌ى كۆنترۆڵى بكه‌ین«. 
كامه‌ران ره‌شــید، لێپرســراوى هۆبه‌ى نه‌خۆشــیه‌ گوازراوه‌كان له‌ 

به‌ڕێوبه‌رایه‌تى خۆپاراستنى ته‌ندروستى گه‌رمیان، واى وت.
ده‌شــڵێت: كــه‌ نه‌خۆشــیه‌كه‌ دیاریكــرا ئــه‌و كات ئیجرائاتــه‌كان 
ده‌ســتپێده‌كات به‌ گوێره‌ى پێویســتى په‌تاكه‌، بۆ نمونه‌ هه‌ڵمه‌تى 
ده‌رمانڕشــتن »ره‌شــكردن« ئه‌نجــام ده‌ده‌یــن له‌و ســنوره‌ى كه‌ 
په‌تاكه‌ هه‌یه‌، دواتر چه‌ند جارێك ســامپڵ وه‌رده‌گرین له‌ كه‌سه‌كه‌ 
و پشــكنینى بۆ ئه‌كه‌ین، پشكنینى ئێره‌شمان سه‌ره‌تاییه، ئه‌گه‌ر 
گومانمــان هه‌بو نمونه‌ى بۆ پشــكنین ده‌نێرینه‌ ســلێمانى، ئه‌گه‌ر 
له‌وێــش ئه‌نجام نه‌بــو، ده‌ینێرنه‌ به‌غداد، ته‌نانــه‌ت ئه‌گه‌ر له‌وێش 

ئه‌نجام نه‌بو، ئه‌وا‌ ده‌ینێرنه‌ ده‌ره‌وه‌ى وڵات.
له‌بــاره‌ى ئــه‌وه‌ى تاچه‌نــد ســتاف به‌رده‌ســته‌ بــۆ ئه‌م به‌شــه‌ و 
بــۆ ئه‌نجامدانــى هه‌ڵمه‌تــه‌كان، لێپرســراوى هۆبــه‌ى نه‌خۆشــیه‌ 

گوازراوه‌كان له‌ به‌ڕێوبه‌رایه‌تى خۆپاراستنى ته‌ندروستى گه‌رمیان، 
هێمــاى بۆئه‌وه‌شــكرد: ســتافمان نیه‌ بــۆ ئه‌م هۆبه‌یــه‌ى ئێمه‌ و 
گرفتــى كارمه‌ندمــان هه‌یه‌، له‌ كاتێكدا ئه‌مه‌ پێشــتر به‌ش بوه‌ و 
ئێســتا كراوه‌ به‌ هۆبه‌، ئه‌م به‌شه‌ كۆمه‌ڵێك نه‌خۆشى له‌خۆگرتبو 
وه‌ك: )نه‌خۆشــى ئایــدز، نه‌خۆشــیه‌ هاوبه‌شــه‌كان، نه‌خۆشــى 
كۆنترۆڵكردنــى مه‌لاریــا و به‌لهارزیا و مشــه‌خۆره‌كان، نه‌خۆشــى 
په‌تاگــه‌رى، نه‌خۆشــیه‌كانى هه‌ناســه‌ و نه‌خۆشــى كۆنترۆڵكردنى 
هه‌وكردنى ڤایرۆســى جگه‌ر(، هه‌مو ئه‌م نه‌خۆشــیانه‌ به‌ فه‌رمانى 
وه‌زاره‌ت كــراون به‌ هۆبه‌ و هه‌ر هۆبه‌یه‌كیش كارمه‌ندێكى هه‌یه‌ له‌ 

كاتێكدا پێویستى به‌ 5 كارمه‌ند هه‌یه‌.
باســى له‌وه‌شــكرد: له‌ بونى هه‌ر هه‌ڵمه‌تێكمان ناچار ده‌بین داوا 
لــه‌ وه‌زاره‌ت بكه‌ین به‌شــێوه‌ى كاتى كارمه‌ندمــان بۆ دابین بكه‌ن 
به‌ گرێبه‌ست تاوه‌كو كاره‌كانمان رایی ده‌كه‌ین، ئه‌مه‌ جگه‌ له‌وه‌ى 
گرفتــى بودجه‌مان هه‌یــه‌ بۆ كاره‌كان و له‌ كاتى خۆیدا بودجه‌مان 
بۆ ســه‌رف ناكرێت، جارى وا هه‌بوه‌ له‌ مانگى 1 داواى بودجه‌مان 
كردوه‌ و هه‌ڵمه‌تى وه‌رزیمان هه‌بوه، كه‌چى له‌ مانگى 11 وه‌ڵاممان 

بۆ هاتوه‌ته‌وه‌ و نه‌مانتوانیوه‌ كاره‌كه‌ ئه‌نجام بده‌ین.

پێنجەم: نه‌خۆشیه‌ گوازراوه‌كانپێنجەم: نه‌خۆشیه‌ گوازراوه‌كان

حسام عه‌بدولڕه‌حیم، لێپرسراوى هۆبه‌ى هاورده‌ له‌ به‌ڕێوبه‌رایه‌تى 
خۆپاراســتنى ته‌ندروســتى گه‌رمیــان، وتــى: هۆبه‌كــه‌ى ئێمــه‌ 
سه‌رپه‌رشتى هه‌مو ئه‌و خۆراكانه‌ ده‌كات كه‌ دێته‌ سنورى هه‌رێمى 

كوردستان له‌ رێگه‌ى بازگه‌كان و ده‌روازه‌ى په‌روێزخانه‌وه‌.
ده‌شــڵێت: پشــكنین بۆ به‌رهه‌مه‌كان ده‌كه‌ین له‌ رێگه‌ى پشكنینى 
فیزیایــى كــه‌ ســه‌یركردنیه‌تى و بــه‌راوردى ده‌كات بــه‌ كۆمه‌ڵێك 
مواســه‌فاتى عێراقى كه‌ بۆمان هاتوه‌، دواتر نمونه‌ى وه‌رده‌گرین و 
ده‌ینێرینه‌ تاقیگه‌ بۆ پشكنین، دواتر ئه‌نجامى پشكنینه‌كه‌ ده‌ده‌ین 

به‌ بازرگانه‌كان.
له‌بــاره‌ى ئــه‌وى ئــه‌و به‌رهه‌مانــه‌ى كه‌ دێتــه‌ ســنوره‌كه‌ له‌ كوێ 
راده‌گیرێــن هه‌تا ئه‌نجامى پشــكنینه‌كانیان ده‌رده‌چن؟ وتى: ئێمه‌ 
سه‌رپه‌رشــتى هه‌ر سێ بازگه‌ى كفرى و ساڵح ئاغا و شێخ له‌نگه‌ر 
ده‌كه‌ین، بۆ ئه‌مه‌ش سیسته‌مێكى تایبه‌ت به‌ خۆمان هه‌یه‌ ئه‌ویش 
ئه‌وه‌یــه‌ به‌هــۆى ئه‌وه‌شــى گۆڕه‌پانــى وه‌ســتانى باره‌كانمان نیه‌ 
به‌ڵێننامه‌یــه‌ك لــه‌ بازرگانه‌كه‌ وه‌رده‌گرین كه‌ به‌رهه‌مه‌كه‌ى ســاخ 
نه‌كاته‌وه‌ و له‌ كۆگاى خۆى دایبنێت تا یه‌كلابونه‌وه‌ى ئه‌نجامه‌كان، 

كه‌ یه‌كلابویه‌وه‌ و شیاو بو ده‌توانێت ساخى بكاته‌وه‌ كه‌ شیاویش 
نه‌بــو ده‌یگه‌ڕێنێتــه‌‌وه‌ بــۆ بازگه‌ و دواتر بۆ شــوێنى خۆى، به‌ڵام 
ئه‌مــه‌ بۆ مــه‌رزى په‌روێزخان جیاوازه‌ و بــاره‌كان ئه‌هێڵرێته‌وه‌ تا 

یه‌كلابونه‌وه‌ى ئه‌نجامه‌كان.
جه‌ختــى له‌وه‌شــكرده‌وه‌: تاوه‌كو ئێســتا یــه‌ك بــازرگان پابه‌ند 
نه‌بوه‌ به‌ به‌ڵێننامه‌كه‌ى ئه‌ویش روبه‌روى به‌شــى یاســایى خۆمان 
كردوه‌ته‌وه‌ و ئیجرائات كراوه‌، هاوكات تیمى پێویســتمان هه‌یه‌ له‌ 

بازگه‌كان و به‌پێى كاتیش ده‌گۆڕدرێن.
لــه‌ به‌رامبــه‌ر پشــكنیه‌كان تاچه‌نــد پــاره‌ وه‌رده‌گیرێــت، به‌پێى 
وته‌ى لێپرســراوى هۆبه‌ى هاورده‌ له‌ به‌ڕێوبه‌رایه‌تى خۆپاراســتنى 
ته‌ندروســتى گه‌رمیــان، له‌به‌رامبــه‌ر پشــكنیه‌كان بڕێــك پــاره‌ 
وه‌رده‌گیرێــت ئه‌مه‌ش به‌پێى رێنماییه‌كانى وه‌زاره‌تى ته‌ندروســتى 
و وه‌زاره‌تــى دارایــی كه‌ له‌ 15 هه‌زاره‌وه‌ ده‌ســتپێده‌كات هه‌تا 28 
هــه‌زار، ئه‌مه‌ش به‌پێى جۆرى پشــكنینه‌كان و ئه‌و خواردنه‌ى كه‌ 

پشكنینى بۆ ده‌كرێت.

شەشەم: هاورده‌شەشەم: هاورده‌

 کارمەندمان کەمە و لەکاتی هەڵمەتەکاندا
ناچار دەبین بە کاتیی گربەست لەگەڵ کارمەند بکەین

«

»

گوڵاڵه‌ عه‌لى، لێپرســراوى هۆبه‌ى تاقیگه‌ى پشــكنینى خۆراك له‌ 
به‌ڕێوبه‌رایه‌تى خۆپاراســتنى ته‌ندروســتى گه‌رمیان، ده‌ڵێت: وه‌ك 
تاقیگــه‌ى خۆراك پشــكنین ئه‌كه‌ین بۆ ئــه‌و خۆراكانه‌ى كه‌ دێته‌ 
ســنوره‌كه‌وه‌ له‌ بازگه‌كانه‌وه‌، له‌گه‌ڵ ئه‌وه‌شــدا له‌ فرۆشــگاكانه‌وه‌ 
نمونه‌مان بۆ دێت بۆ پشكنین له‌گه‌ڵ كارگه‌كان كه‌ لیژنه‌كان مه‌واد 

ئه‌هێنن و پشكنینیان بۆ ئه‌كه‌ین.
وتیشــى: ئێمه‌ 3 جۆر پشــكنینمان هه‌یه‌، یه‌كێك له‌وانه‌ فیزیاییه‌ 
كه‌ بۆن و تام و ره‌نگى له‌گه‌ڵ به‌روار، ئه‌گه‌ر له‌ پشكنینی فیزیایى 
ده‌رنه‌چێت ئه‌وه‌ پشكنینه‌كانى ترى بۆ ناكه‌ین و ره‌ت ئه‌كرێته‌وه‌، 
هاوكات پشــكنینى به‌كترۆلۆجیمان هه‌یه‌ له‌گــه‌ڵ كیمیایی بۆ ئه‌و 

خۆراكانه‌ كه‌ دێته‌وه‌ لامان.
له‌بــاره‌ى بونــى ئامێــرى پێویســته‌وه‌ تاچه‌ند به‌رده‌ســته‌ له‌ نێو 
تاقیگه‌كه‌دا، ئه‌و لێپرســراوه‌ ده‌ڵێــت: هه‌ندێك ئامێرمان هه‌یه‌ كه‌ 
پشــكنینه‌كان ئه‌نجام ئه‌ده‌ین، به‌ڵام له‌ به‌شى پشكنینی كیمیایی 

پێویســت و گرنگه‌ ئامێرى پێشــكه‌وتو هه‌بێت، به‌ڵام  ناكڕدرێت، 
چونكــه‌ نرخه‌كــه‌ى گرانه،‌ هه‌مانه 100 هــه‌زار )10 ده‌فته‌ر( دۆلار 

ئه‌كه‌وێت.
وتیشــی: ئه‌و ئامێرانه‌ى كه‌ هه‌ن كافى نین‌ و پێویستده‌كات زیاتر 
بــن، بۆنمونه‌ ئامێرى )HPLC(  ئه‌گه‌ر هه‌مانبێت ئاســانكاریی 
بــاش ده‌كات بــۆ كاره‌كانمــان، هــاوكات ئامێرێكمــان هه‌یــه‌ هی 
شــیره‌مه‌نیه‌كانه‌ )میڵــك ئه‌نه‌لایزه‌ر( كه‌ تاڕاده‌یه‌ك باشــه‌، به‌ڵام 

له‌وه‌ش باشتر هه‌یه.
هێماى بۆ ئه‌وه‌شــكرد: له‌ روى ســتافه‌وه‌ گرفتمــان نیه،‌ هاوكات 

مه‌واد و پێداویستى پێویست به‌رده‌سته‌ و خۆمان ئه‌یكڕین.
لــه‌ بــاره‌ى ئه‌نجامدانــى پشــكنینه‌كان لــه‌ تاقیگه‌ تاچه‌نــد پاره‌ 
وه‌رده‌گیرێت، به‌پێى وته‌ى لێپرسراوى هۆبه‌ى تاقیگه‌ى پشكنینى 
خۆراك له‌ به‌ڕێوبه‌رایه‌تى خۆپاراستنى ته‌ندروستى گه‌رمیان، هیچ 

بڕه‌ پاره‌یه‌ك وه‌رناگیرێت له‌ خودى تاقیگه‌.

حه‌وته‌م: تاقیگه‌ى پشكنینى خۆراكحه‌وته‌م: تاقیگه‌ى پشكنینى خۆراك

ئاماری پشکنینی خۆراک بۆ ساڵی ٢٠٢٣ و ٦ مانگی یەکەمی ساڵی ٢٠٢٤

ئه‌ركــى ئه‌م هۆبه‌یــه‌ چاودێریكردنــى ته‌ندروســتى قوتابخانه‌كانه‌ 
له‌گه‌ڵ هه‌رزه‌كاران ئه‌مه‌ش له‌ رێگه‌ى تیمێكه‌وه‌یه‌ له‌ نێو مه‌ڵبه‌نده‌ 

ته‌ندروستیه‌كان، به‌مشێوه‌یه‌ى لایخواره‌وه‌:
 

11. ئه‌نجامدانى پشكنینى مناڵان له‌ باخچه‌ و ناوه‌نده‌كان. ئه‌نجامدانى پشكنینى مناڵان له‌ باخچه‌ و ناوه‌نده‌كان
»ســاڵانه‌ لــه‌ نــاو مه‌ڵبه‌نــده‌ ته‌ندروســتیه‌كاندا كــه‌ هاوین مناڵ 
وه‌رئه‌گیرێــت له‌ باخچه‌ و پۆلى یه‌كى بنه‌ڕه‌تى، ده‌بێت به‌ فلته‌رى 
ئێمه‌ تێپه‌رێت و كۆمه‌ڵێك پشكنینان بۆ ئه‌كه‌ین و ڤاكسینیان بۆ 
ئه‌كه‌ین، ئه‌مه‌ش به‌ ئامانجى ئه‌وه‌ى بزانین لایه‌نى ته‌ندروستى ئه‌و 
مناڵه‌ چۆنه‌ یان نه‌خۆشى تایبه‌تى نییه‌؟ بۆئه‌وه‌ى له‌ ناوه‌نده‌كان 
ئاگاداریان بن«. نگین محه‌مه‌د، لێپرســراوى هۆبه‌ى ته‌ندروســتى 
قوتابخانــه‌كان و هــه‌رزه‌كاران لــه‌ به‌ڕێوبه‌رایه‌تــى خۆپاراســتنى 

ته‌ندروستى گه‌رمیان، واى وت.
ده‌شڵێت: ئه‌و فایله‌ى كه‌ ده‌كرێت بۆ ئه‌و مناڵانه‌ له‌ نێو دۆسیه‌كه‌یاندا 

هه‌ڵده‌گیرێت چ له‌ ناوه‌نده‌كان بێت یان چ له‌ باخچه‌كان.
 

٢٢. ئه‌نجامدانى پشكنینى چاو له‌ نێو ناوه‌نده‌كان. ئه‌نجامدانى پشكنینى چاو له‌ نێو ناوه‌نده‌كان
نگیــن محه‌مه‌د، لێپرســراوى هۆبه‌ى ته‌ندروســتى قوتابخانه‌كان و 
هه‌رزه‌كاران، وتى: له‌گه‌ڵ ده‌ســتپێكى ده‌وام، له‌ ناو قوتابخانه‌كان 
ده‌ســت ده‌كه‌یــن بــه‌ چالاكیه‌كانمــان، ئه‌مه‌ش له‌ رێگــه‌ى تیمى 

ته‌ندروســتى قوتابخانه‌كانه‌وه‌یه‌ كه‌ سه‌ردان ده‌كه‌ن له‌ پۆلى 2 بۆ 
پۆلى 7ـى بنه‌ڕه‌تى پشكنینى چاو و گوێ ئه‌نجامده‌درێت.

ده‌شــڵێت: به‌ڵام ساڵانێكه‌ پشكنینى گوێ ئه‌نجام ناده‌ین، چونكه‌ 
ســتافمان نیــه‌ و خولیــش نیه‌ بۆیان كه‌ پشــكنینه‌كه‌ چۆن بێت، 

راسته‌ ئامێره‌كه‌ شتێكى ساده‌یه‌، به‌ڵام ئه‌ویشمان نیه‌.
هێمــاى بــۆ ئه‌وه‌شــكرد: لــه‌ كاتێكــدا نزیكــه‌ى 300 قوتابخانه‌ى 
بنه‌ڕه‌تى و باخچه‌مان له‌ ئه‌ســتۆیه‌ كه‌ سه‌رپه‌رشتى بكه‌ین، ته‌نها 

7 كارمه‌ندمان هه‌یه‌، بۆیه‌ ناتوانین فریای هه‌مویان بكه‌وین.
 

33. دو ئه‌ركی دیكه‌ هه‌یه‌ هێشتا ئه‌نجام نه‌دراون. دو ئه‌ركی دیكه‌ هه‌یه‌ هێشتا ئه‌نجام نه‌دراون
یه‌كێكــى دیكه‌ له‌ ئه‌ركه‌كانى هۆبه‌ى ته‌ندروســتى قوتابخانه‌كان و 
هه‌رزه‌كاران ئه‌نجامدانى پشكنینى چاوى خوێندكارانى پۆلى 12ـى 
ئاماده‌ییه‌ بۆ زانكۆ و په‌یمانگاكان، به‌ڵام ئه‌م هۆبه‌یه‌ ئه‌و پشكنینه‌ 
ئه‌نجام نادات به‌هۆى نه‌بونى ســتاف و شــوێنى تایبه‌ته‌وه، به‌ڵكو‌ 
كاره‌كه‌ له‌لایه‌ن لیژنه‌ى پزیشكیی گه‌رمیانه‌وه‌ ئه‌نجام ده‌درێت.

هه‌روه‌هــا یه‌كێكــى دیكــه‌ له‌و ئه‌ركانه‌ى له‌ســه‌ر ئــه‌م هۆبه‌یه‌یه‌، 
كاركردنه‌ له‌ســه‌ر هه‌رزه‌كاران، به‌شــێوه‌یه‌ك داتاى ته‌ندروستیان 
وه‌ربگیرێت، به‌ڵام به‌هۆى ئه‌وه‌ى پزیشــك بۆ ئه‌م مه‌به‌سته‌ نه‌بوه‌ 
له‌ به‌ڕێوبه‌رایه‌تى و هۆبه‌كه‌دا، نه‌توانراوه‌ ئه‌م كاره‌ سه‌رپێبخرێت، 

جگه‌ له‌ نه‌بونى ستافی دیكه‌ش.

هەشتەم: ته‌ندروستى قوتابخانه‌كان و هه‌رزه‌كارانهەشتەم: ته‌ندروستى قوتابخانه‌كان و هه‌رزه‌كاران



7

نه‌ســرین ئه‌حمــه‌د، لێپرســراوى هۆبــه‌ى ناســنامه‌ و مۆڵــه‌ت له‌ 
به‌ڕێوبه‌رایه‌تى خۆپاراســتنى ته‌ندروســتى گه‌رمیان، هێما بۆ ئه‌وه‌ 
ده‌كات: ئه‌ركى ئێمه‌ ده‌رهێنانى مۆڵه‌ته‌ بۆ شوێنكاره‌كان، هاوكات 
ده‌رهێنانى ناسنامه‌یه‌ بۆ كارمه‌نده‌كان، ئه‌مه‌ش له‌ رێگه‌ى فۆرمێكى 
تایبــه‌ت به‌ خۆمانه‌ بۆ به‌خشــینى مۆڵــه‌ت، ئه‌مه‌ش به‌ كۆمه‌ڵێك 
رێــكار تێده‌په‌رێــت، یه‌كێك له‌وانه‌ كه‌شــفكردنى شــوێنه‌كه‌یه‌ بۆ 
ئــه‌وه‌ى بزانین مه‌رجه‌كان و داواكارییه‌كانــى جێبه‌جێ كردوه‌ یان 

نا، له‌گه‌ڵ كۆمه‌ڵێك رێكارى ئیدارى.
وتیشــى: هــه‌ر مۆڵه‌تێكى شــوێنكار كــه‌ ده‌رئه‌هێنرێت ســه‌ره‌تا 
بــڕى 32 هــه‌زار دینارى لێوه‌رده‌گیرێت و ســاڵانه‌ نوێ ئه‌كرێته‌وه‌ 
و بــڕى 6 هــه‌زار دینــارى لێــوه‌ر ده‌گیرێت، ئه‌مه‌ بۆ ناســنامه‌ى 
ته‌ندروســتى جیاوازتره‌ ،ئه‌و كه‌ســانه‌ى كه‌ خواردن و شت ئاماده‌ 
ده‌كه‌ن و پێشــكه‌ش ده‌كه‌ن له‌گه‌ڵ ئه‌وانه‌شــى كــه‌ كارده‌كه‌ن له‌ 
شــوێنه‌كانى وه‌ك سه‌رتاشــخانه‌ و ساڵۆن و قه‌سابخانه‌كان، هه‌مو 
ئه‌مانه‌ ناســنامه‌ى ته‌ندروســتیان ده‌بێت كه‌ ســه‌ره‌تا به‌ 6 هه‌زار 
ده‌رئه‌هێنرێــت و 6 مانــگ جارێــك نــوێ ئه‌كرێته‌وه‌ بــه‌ 3 هه‌زار 
دینار، له‌ كاتێكدا پێشتر ساڵانه‌ نوێ ئه‌كرایه‌وه‌، به‌ڵام به‌ فه‌رمانى 

وه‌زاره‌تمان كراوه‌ به‌ 6 مانگ جارێك.
جه‌ختــى له‌وه‌شــكرده‌وه‌: هــه‌ر ناســنامه‌یه‌كى ته‌ندروســتى كــه‌ 
ده‌رئه‌هێنرێت پشكنینان بۆ ئه‌كرێت له‌ رێگه‌ى خوێن و پیساییه‌وه‌ 
له‌گه‌ڵ پشكنینی ڤایرۆسه‌كانى جگه‌ر، هاوكات هه‌مو ئه‌م كارانه‌ش 
له‌ به‌یانیان و ئێوارانیش ده‌كرێت و وه‌ك یه‌كه‌ و هیچ جیاوازى نیه‌ 

چ له‌ رێكاره‌ ئیدارییه‌كان چ له‌ وه‌رگرتنى بڕى پاره‌كانیش.
له‌باره‌ى ئه‌وه‌ى تاچه‌ند بونى ناسنامه‌ و مۆڵه‌ت كراوه‌ به‌ مه‌رج بۆ 
كاركردنیان، ســیامه‌ند خوداداد، فرۆشــیار له‌ بازاڕى قه‌زاى كه‌لار 
وتى: هه‌ر خاوه‌ن كارێك ده‌بێت مۆڵه‌تى هه‌بێت وه‌ك شــوێنه‌كه‌ى 

له‌گــه‌ڵ ناســنامه‌ى ته‌ندروســتى كــه‌ هه‌ردوكیم هه‌یــه‌، به‌تایبه‌ت 
پیشه‌كه‌ى ئێمه‌ كه‌ به‌به‌رده‌وامى ده‌ست به‌كارده‌هێنین و ساڵانه‌ش 

پشكنینمان بۆ ده‌كه‌ن بۆ هه‌ندێك له‌ نه‌خۆشیه‌كان.
وتیشــى: بــۆ نوێكردنه‌وه‌ى مۆڵه‌ته‌كه‌مان ســاڵانه‌ بــڕى 3 هه‌زار 

دینارمان لێوه‌رده‌گیرێت.
»مۆڵه‌تمــان هه‌یه‌ و ســاڵانه‌ نوێى ئه‌كه‌ینــه‌وه‌، ئه‌مه‌ جگه‌ له‌وه‌ى 
پشــكنینمان بۆ ئه‌كه‌ن له‌ رێگه‌ى خوێنه‌وه‌«. پشتیوان خورشید، 

فرۆشیار له‌ قه‌زاى  كفرى وا ده‌ڵێت.
هاوكات، سامان حه‌سه‌ن، گۆشتفرۆش له‌ قه‌زاى كه‌لار وتى: وه‌ك 
دوكانه‌كه‌مان مۆڵه‌تى فه‌رمى هه‌یه‌ و ســاڵانه‌ نوێى ئه‌كه‌ینه‌وه‌، كه‌ 
لیژنه‌ش سه‌ردانمان ده‌كات ئه‌گه‌ر پابه‌ندى رێنماییه‌ ته‌ندروستیه‌كان 
نه‌بیــن ئه‌وه‌ مۆڵه‌ته‌كه‌مــان لێوه‌رده‌گرنه‌وه‌ و ده‌یده‌نه‌ قایمقامیه‌ت 

ئه‌وان ئیجرائات ده‌كه‌ن.
»ناسنامه‌ى ته‌ندروستیم هه‌یه‌ و ماوه‌یه‌ك جارێ نوێى ئه‌كه‌مه‌وه‌، 
له‌گــه‌ڵ نوێكردنه‌وه‌كــه‌دا پشــكنینى خوێنم بۆ ئه‌نجــام دراوه‌ كه‌ 
بــه‌ چه‌ند رۆژ ئه‌نجامه‌كــه‌ى ده‌رچوه‌، دواتــر مۆڵه‌ته‌كه‌م بۆ نوێ 
كراوه‌ته‌وه‌ به‌ 18 هه‌زار دینار و 4 هه‌زارى دیكه‌شمان لێ وه‌رئه‌گرن 
ئه‌وه‌یان نازانم بۆ چی صبوه‌«. حه‌كیم ئه‌حمه‌د، مریشكفرۆش له‌ 

قه‌زاى كه‌لار، وا ده‌ڵێت.
له‌ به‌رامبه‌ردا، نه‌ســرین ئه‌حمه‌د، لێپرســراوى هۆبه‌ى ناســنامه‌ و 
مۆڵه‌ت له‌ به‌ڕێوبه‌رایه‌تى خۆپاراستنى ته‌ندروستى گه‌رمیان، هێما 
بۆ ئه‌وه‌ ده‌كات: ئه‌و بڕه‌ پاره‌یه‌ى كه‌ 18 هه‌زاره‌ و بۆ ناسنامه‌ى 
ته‌ندروستى وه‌رئه‌گیرێت، پشكنینى ڤایرۆسیه‌كانه‌ كه‌ بڕه‌كه‌ى 15 
هه‌زاره‌ و 3 هه‌زاریش بۆ ناسنامه‌كه‌یه‌، ئه‌مه‌ش رێنمایى وه‌زاره‌ته‌ 
و په‌یوه‌ندى به‌ ئێمه‌وه‌ نیه‌، چونكه‌ ئه‌و پشــكنینانه‌ تێچوى زۆره‌ 

و كاتى ئه‌وێت.

نۆیه‌م: مۆڵه‌ت و ناسنامه‌نۆیه‌م: مۆڵه‌ت و ناسنامه‌

به‌شى دوه‌م: كێشه‌كانى به‌ڕێوبه‌رایه‌تى خۆپاراستنى ته‌ندروستى گەرمیان

11. گرفتى بینا. گرفتى بینا

گرفتــى بینا یه‌كێكــه‌ له‌و گرفتانــه‌ى به‌رۆكى زۆربــه‌ى فه‌رمانگه‌ 
حكومیه‌كانــى گه‌رمیانی گرتوه‌، یه‌كێك لــه‌و به‌ڕێوبه‌رایه‌تیانه‌ش، 

به‌ڕێوبه‌رایه‌تى خۆپاراستنى ته‌ندروستى گه‌رمیانه‌.
خۆپاراســتنى  به‌ڕێوبه‌رایه‌تــى  به‌ڕێوبــه‌رى  محه‌مــه‌د،  كامــه‌ران 
ته‌ندروســتى گه‌رمیــان، باس له‌وه‌ ده‌كات: ئــه‌م به‌ڕێوبه‌رایه‌تیه‌ى 
ئێمه‌ له‌ ساڵى 1998ـــه‌وه‌ دامه‌زراوه‌ و پێشتر مه‌ڵبه‌ند بوه‌، به‌ڵام 
له‌ ساڵی 2012ـه‌وه‌ بوه‌ به‌ به‌ڕێوبه‌رایه‌تى، ئه‌م بینایه‌ى كه‌ ئێستا 
تێیداین له‌ ساڵى 1995ـه‌وه‌ دروست كراوه‌ و بینایه‌كى زۆر كۆنه‌.

ده‌شــڵێت: زۆر گرفتمان هه‌یه‌ له‌ روى بیناوه‌ و ئه‌و هه‌مو هۆبه‌یه‌ 
به‌ 15 ژور به‌ڕێوه‌ناچێت و زۆر گرفتمان هه‌یه‌، له‌ كاتێكدا خۆمان 

هه‌ندێك ژورمان دروستكردوه‌.
وتیشــى: لــه‌ ســاڵى 2023ـــه‌وه‌ داوامان كــردوه‌ بینایه‌كى ســێ 
نهۆمیمان بۆ دروســتبكرێت بۆ ئه‌وه‌ى بتوانین ســودى لێ ببینین 
له‌گه‌ڵ هۆڵێكى گه‌وره‌ بۆ ئه‌نجامدانى سیمینارى هۆشیارى تایبه‌ت 

به‌ خاوه‌نكاره‌كان و كرێكاران، به‌ڵام نه‌كراوه.

22. گرفتى نه‌بونى تاقیگه‌ى ناوه‌ندیی. گرفتى نه‌بونى تاقیگه‌ى ناوه‌ندیی

به‌ڕێوبه‌رى خۆپاراســتنى ته‌ندروســتى گه‌رمیان بونى تاقیگه‌یه‌كى 
ناوه‌ندیی بۆ گه‌رمیان به‌ گرنگ ده‌زانێت و ده‌ڵێت: كارمان له‌سه‌ر 

كردوه‌.
كامه‌ران محه‌مه‌د، باس له‌وه‌ ده‌كات: له‌ ساڵى 2023ـــه‌وه‌ داوامان 
كــردوه‌ تاقیگه‌یه‌كــى خۆراكــى مه‌ركــه‌زى بۆ گه‌رمیــان بكرێته‌وه‌ 

كــه‌ تاوه‌كــو ئێســتا نه‌كراوه‌ و لــه‌ ئه‌وله‌ویه‌تــى كاره‌كانماندایه‌ و 
ده‌رخسته‌شــمان بۆكــردوه‌ و چه‌ند جارێك داوامــان كردوه،‌ به‌ڵام 

به‌هۆى نه‌بونى شوێنه‌وه‌ تاوه‌كو ئێستا نه‌كراوه‌ته‌وه‌.
وتیشــى: له‌ ئێســتادا ده‌مانه‌وێت نوســراوێكى نــوێ بكه‌ینه‌وه‌ بۆ 

وه‌زاره‌تمان و وه‌زاره‌تى دارایی بۆ ئه‌و مه‌به‌سته‌.

33. گرفتى ئۆتۆمبێل. گرفتى ئۆتۆمبێل

گرفتــى ئۆتۆمبێــل یه‌كێكــى دیكه‌یه‌‌ له‌و گرفتانه‌ى كــه‌ فه‌رمانگه‌ 
حكومیه‌كان به‌ده‌ستیه‌وه‌ ده‌ناڵێنن، یه‌كێك له‌و به‌ڕێوبه‌رایه‌تیانه‌ش 

به‌ڕێوبه‌رایه‌تى خۆپاراستنى ته‌ندروستى گه‌رمیانه‌.
خۆپاراســتنى  به‌ڕێوبه‌رایه‌تــى  به‌ڕێوبــه‌رى  محه‌مــه‌د،  كامــه‌ران 
ته‌ندروستى گه‌رمیان باس له‌وه‌ ده‌كات: گرفتى ئۆتۆمبێل یه‌كێكى 
تــره‌ له‌ گرفته‌كانمــان، له‌لایه‌كه‌وه‌ ئۆتۆمبیلمــان كه‌مه‌، له‌لایه‌كی 

دیكه‌شه‌وه‌ ئه‌وه‌ى هه‌مانه‌ كۆنن.

وتیشــی: 5 ئۆتۆمبێلمان هه‌یه‌، چه‌ند  ئۆتۆمبێلمان هه‌بێت كه‌مه‌، 
چونكه‌ تیمه‌كانمان زۆرن و پێویستیان پێیه‌تى و هه‌ر هۆبه‌یه‌ك و 

ئۆتۆمبێلێكى تایبه‌تى خۆى ئه‌وێت، ئه‌مه‌شمان بۆ نه‌كراوه‌.
به‌وتــه‌ى كازم عه‌لــی، لێپرســراوى هۆبــه‌ى پشــكنینی ئــاو لــه‌ 
به‌ڕێوبه‌رایه‌تى خۆپاراســتنى ته‌ندروستى گه‌رمیان، ئه‌وان به‌هۆی 
نه‌بونى ئۆتۆمبیله‌وه‌، ناتوانن به‌ هه‌مو ناوچه‌كاندا بچن بۆ وه‌رگرتنى 

نمونه‌ى ئاو بۆ پشكنین.

44. گرفتى كارمه‌ند. گرفتى كارمه‌ند

خۆپاراســتنى  به‌ڕێوبه‌رایه‌تــى  به‌ڕێوبــه‌رى  محه‌مــه‌د،  كامــه‌ران 
ته‌ندروســتى گه‌رمیــان، بــاس لــه‌وه‌ ده‌كات: یه‌كێكــى دیكــه‌ له‌ 
گرفته‌كانمــان كه‌مــى كارمه‌نده‌، كه‌ كــۆى به‌ڕێوبه‌رایه‌تیمان ته‌نها 
21 كارمه‌ندمــان هه‌یــه‌ به‌ ناو به‌ڕێوبه‌رایه‌تى و بازگه‌كان و مه‌رزى 
په‌روێزخانیشــه‌وه‌، ئه‌مــه‌ش وایكــردوه‌ وه‌كپێویســت كاره‌كانمان 

نه‌كه‌ین.

ده‌شڵێت: له‌ ئێستادا پێویستمان به‌ 40 كارمه‌ندى دیكه‌ ده‌بێت.
نگیــن محه‌مه‌د، لێپرســراوى هۆبه‌ى ته‌ندروســتى قوتابخانه‌كان و 
هه‌رزه‌كاران له‌ به‌ڕێوبه‌رایه‌تى خۆپاراســتنى ته‌ندروستى گه‌رمیان، 
بــاس لــه‌وه‌ده‌كات له‌ كــۆى 12 مه‌ڵبه‌نــدى ته‌ندروســتى ته‌نها 5 
مه‌ڵبه‌ندیان تیمی ته‌ندروستى قوتابخانه‌كانى هه‌یه‌، ئه‌ویش به‌هۆی 

نه‌بونى كارمه‌ندى پێویسته‌وه‌.

55. گرفتى نه‌سرییه‌. گرفتى نه‌سرییه‌

»به‌ڕێوبه‌رایته‌كه‌مان ته‌نها 500 هه‌زار نه‌ســریه‌كه‌یه‌تى كه‌ هیچ نیه‌ 
بۆ ئێمه‌، له‌ كاتێكدا لیژنه‌م هه‌یه‌ و ده‌رچونیان هه‌یه، ته‌نانه‌ت ئه‌م 
پاره‌یه‌ ماوه‌یه‌ك كردبویان به‌ 250 هه‌زار به‌هۆى قه‌یرانه‌كه‌وه‌، به‌ڵام 
پێشــتر 1 ملیۆن و 500 هه‌زار بو«. كامه‌ران محه‌مه‌د، به‌ڕێوبه‌رى 

به‌ڕێوبه‌رایه‌تى خۆپاراستنى ته‌ندروستى گه‌رمیان واى وت.
هێماى بۆ ئه‌وه‌شــكرد: به‌ڵام به‌ڕێوبه‌رایه‌تى گشتیمان هاوكاریمان 

ئه‌كات و خێرخوازیش هه‌یه‌، ئه‌گه‌ر بمانه‌وێت گرفتمان نه‌بێت ئه‌وه‌ 
مانگانه‌ نزیكه‌ى 3 ملیۆن دینارمان ده‌وێت.

جه‌ختى له‌وه‌شــكرده‌وه‌: له‌ به‌شى ئێواران به‌پێى بڕیارى وه‌زاره‌ت 
ده‌توانین %10ـــى داهات به‌كاربهێنیــن بۆ به‌ڕێوبه‌رایه‌تیمان، به‌ڵام 
به‌یانیان ئه‌گه‌ڕێته‌وه‌ بۆ حكومه‌ت به‌ وه‌سڵى 37 ئه‌لیف و ناتوانین 

خه‌رجى بكه‌ین.

66. كارنه‌كردن به‌ سیسته‌مى كۆمپیوته‌ر. كارنه‌كردن به‌ سیسته‌مى كۆمپیوته‌ر

تاوه‌كو ئێستا سیسته‌مى كۆمپیوته‌ر نه‌بوه‌ به‌ باو له‌ نێو فه‌رمانگه‌ 
حكومیــه‌كان له‌ گه‌رمیان ئــه‌وه‌ى هه‌یه‌ به‌ رێژه‌یى به‌كارده‌هێنرێت 

به‌تایبه‌ت بۆ بابه‌تى داتاكردنى زانیارییه‌كان.
خۆپاراســتنى  به‌ڕێوبه‌رایه‌تــى  به‌ڕێوبــه‌رى  محه‌مــه‌د،  كامــه‌ران 
ته‌ندروســتى گه‌رمیان بــاس له‌وه‌ ده‌كات: پێشــتر هیچمان نه‌بوه‌ 
به‌ سیســته‌مى ئه‌لیكترۆنى، به‌ڵام ئێســتا چاودێــرى و مۆڵه‌ت  و 
ئه‌مانــه‌ هه‌مــوى بــوه‌ به‌ داتابه‌یــس و كارى پێده‌كه‌یــن، هاوكات  
ئه‌مانه‌وێــت مۆره‌كانیش ببێت به‌ »حــه‌رارى« بۆ رێگرییكردن له‌ 

بابه‌تى ساخته‌كردن.
ده‌شــڵێت: به‌رنامــه‌ى ئه‌وه‌مــان هه‌یه‌ هه‌مو تیمه‌كانمــان ئایپادى 

خۆیان پێبێت كه‌ سه‌ردانى هه‌ر شوێنكارێك ئه‌كه‌ن هه‌موى بكرێت 
به‌ سیسته‌م و داتا بكرێت، په‌یوه‌ستى بكه‌ین به‌ به‌ڕێوبه‌رایه‌تیه‌وه‌ 
و بزانیــن ســه‌ردانه‌كان چۆنن و تا چه‌ند ســه‌ردانى شــوێنكارێك 

ده‌كرێت له‌ مانگێكدا.
وتیشی: هۆبه‌ى كوتانمان كار له‌سه‌ر كراوه‌ بكرێت به‌ ئه‌لیكترۆنى، 
ســاڵى رابــردو راهێنانى تایبه‌ت له‌ســه‌ر ئه‌و بابه‌تــه‌ وه‌رگیراوه‌، 
ئه‌گــه‌ر بچێته‌ بوارى جێبه‌جێكردنه‌وه‌، ئه‌وا ئیتر شــتێك نامێنێت 
به‌ناوى ئامارى ده‌ســتى، ئه‌مه‌ش دواتر كۆى هۆبه‌كان ده‌گرێته‌وه‌، 

ئه‌گه‌رچى تاوه‌كو ئێستا هه‌ردو سیسته‌مه‌كه‌ به‌كارده‌هێنین.

77. ئه‌نجامدانى راهێنان. ئه‌نجامدانى راهێنان

»بــه‌رده‌وام ســتافه‌كه‌مان راهێنــان وه‌رده‌گــرن به‌تایبه‌ت هۆبه‌ى 
نه‌خۆشــیه‌ گــوازراوه‌كان له‌گــه‌ڵ كوتــان«. كامــه‌ران محه‌مــه‌د، 
به‌ڕێوبه‌رى به‌ڕێوبه‌رایه‌تى خۆپاراســتنى ته‌ندروستى گه‌رمیان واى 

وت.
ئامــاژه‌ى به‌وه‌شــدا خولــه‌كان له‌ســه‌ر ئاســتى ناوخــۆ و عێراق 
كــه‌ ده‌كرێنــه‌وه‌ و په‌یوه‌ندیــدارن بــه‌ كاره‌كانیانــه‌وه‌، خۆیــان و 

كارمه‌نده‌كانیان به‌شداریی تێداده‌كه‌ن.

باسى له‌وه‌شــكرد: به‌رنامه‌یه‌كى ترمان هه‌یه‌ لۆگۆیه‌كى تایبه‌تمان 
ئاماده‌یــه‌ بــۆ ئه‌و شــوێنكارانه‌ى كه‌ مۆڵه‌تى هه‌یه‌ بــۆ ئه‌وه‌ى له‌ 
ده‌ره‌وه‌ى دوكانه‌كه‌ى هه‌ڵیبواسین و ژماره‌ مۆبایلى تایبه‌ت له‌سه‌ره‌ 
و 24 كاتژمێر به‌رده‌ســت ده‌بێت له‌ بونى هه‌ر گله‌ییه‌ك هاوڵاتیان 
ده‌توانــن په‌یوه‌نــدى بكه‌ن، له‌گه‌ڵ ئه‌وه‌شــدا هه‌ر شــوێنكارێك و 
ژمــاره‌ خــۆى ده‌بێت، بۆ ئه‌و مه‌به‌ســته‌ش پلانــى ئه‌وه‌مان هه‌یه‌ 

ستافه‌كه‌مان راهێنانى تایبه‌ت به‌و بابه‌ته‌ وه‌ربگرن.

88. گرفتى كه‌میى لیژنه‌كان. گرفتى كه‌میى لیژنه‌كان

»یه‌كێــك له‌و گرفتانه‌ى كــه‌ هه‌مانه‌ كه‌مى كارمه‌نده‌ كه‌ وایكردوه‌ 
وه‌كپێویســت ئه‌ركه‌كانمان جێبه‌جێ نه‌كه‌ین، ئێمه‌ 10 كارمه‌ندمان 
هه‌یه‌ 7ـى له‌ مه‌رزى په‌روێزخانه‌ و له‌وێ پشكنین ئه‌نجام ده‌ده‌ن، 
بۆیه‌ ده‌وامیان دابه‌شــكردوه‌ 2 رۆژ لێره‌ و 3 رۆژ له‌وێ«. تۆفیق 
محه‌مه‌د، لێپرسراوى هۆبه‌ى چاودێرى ته‌ندروستى له‌ به‌ڕێوبه‌رایه‌تى 

خۆپاراستنى ته‌ندروستى گه‌رمیان، وا ده‌ڵێت.
وتیشى: بۆیه‌ یه‌ك لیژنه‌مان هه‌یه‌ و به‌ هه‌مومانه‌وه‌ 5 فه‌رمانبه‌رین، 
بۆیه‌ له‌ ئێستادا پێویستمان به‌ 4 لیژنه‌ ده‌بێت كه‌ 12 كارمه‌ند ده‌كات 
بــۆ ئه‌وه‌ى بتوانین ئه‌و گرفته‌ى هه‌مانه‌ چاره‌ى بكه‌ین، چونكه‌ له‌ 

ســنورى قه‌زاى كه‌لار و ناحیه‌ى رزگاریى 1450 شوێنكارمان هه‌یه‌ 
كه‌ مۆڵه‌تى فه‌رمیان هه‌یه‌ و سه‌ردانیان ده‌كه‌ین.

هاوكات، كامه‌ران محه‌مه‌د، به‌ڕێوبه‌رى به‌ڕێوبه‌رایه‌تى خۆپاراستنى 
ته‌ندروســتى گه‌رمیان، باس له‌وه‌ ده‌كات: 8 لیژنه‌ى هاوبه‌شــمان 
هه‌یــه‌ له‌گــه‌ڵ قایمقامیــه‌ت، خۆشــمان 2 لیژنه‌مان هه‌یــه‌ له‌ ناو 
به‌ڕێوبه‌رایه‌تــى به‌ كۆى گشــتى 10 لیژنه‌یــه‌، ئه‌مانه‌ش چاودێرى 

قه‌زاى كه‌لار و رزگاریى ده‌كه‌ن.
وتیشى: بۆ باوه‌نور و كفرى لیژنه‌ى خۆیان هه‌یه له‌ مه‌ڵبه‌نده‌كانیان‌.

99. گرفتى به‌شه‌كان. گرفتى به‌شه‌كان

به‌هۆى نه‌بونى كارمه‌نده‌وه‌ هه‌ندێك له‌ به‌شــه‌كانى به‌ڕێوبه‌رایه‌تى 
خۆپاراســتنى ته‌ندروســتى گه‌رمیــان داخــراون، وه‌ك به‌ڕێوبه‌رى 

به‌ڕێوبه‌رایه‌تیه‌كه‌ش ده‌ڵێت: ئه‌و به‌شانه‌ گرنگن بۆ ئێمه‌.
كامه‌ران محه‌مه‌د، باس له‌وه‌ ده‌كات: پێشــتر نۆ به‌شــمان هه‌بو، 
كه‌چى له‌ هه‌یكه‌لیــه‌ى تازه‌ى به‌ڕێوبه‌رایه‌تیماندا هه‌موى كراوه‌ به‌ 
هۆبــه‌، بــۆ ئه‌و مه‌به‌ســته‌ش نوســراومان كردوه‌ بــۆ وه‌زاره‌ت كه‌ 
هه‌ندێك یه‌كه‌مان بۆ بكرێته‌وه‌ ئه‌وانیش ئێســتا به‌شى كارگێڕى و 
ژمێریــارى نه‌ماوه‌ بوه‌ به‌ یه‌كه‌ له‌گــه‌ڵ خۆیه‌تى، هاوكات داوامان 

كردوه‌ یه‌كه‌ى پشــكنینى خۆراك لــه‌ مه‌رزى په‌روێزخان بكرێته‌وه‌ 
كه‌ به‌رده‌وامه‌.

ده‌شــڵێت: ئه‌مــه‌ جگه‌ له‌وه‌ى كه‌ چه‌ندیــن هۆبه‌مان هه‌یه‌ به‌هۆى 
نه‌بونــى شــوێن و كارمه‌نــده‌وه‌ داخــراون، ئه‌وانیــش: هۆبــه‌ى 
ته‌ندروســتى ده‌رونى، هۆبه‌ى ته‌ندروستى چاو، هۆبه‌ى نه‌خۆشیه‌ 
درێژخایه‌نــه‌كان، هۆبــه‌ى ته‌ندروســتى و به‌ســاڵاچوان، هۆبــه‌ى 

كۆزماتیك، هۆبه‌ى سامپڵ و هۆبه‌ى نه‌خۆشیه‌ هاوبه‌شه‌كان.
 

1010. گرفتى ده‌رهێنانى مۆڵه‌ت بۆ هه‌ندێك له‌ شوێنكاره‌كان. گرفتى ده‌رهێنانى مۆڵه‌ت بۆ هه‌ندێك له‌ شوێنكاره‌كان

»یه‌كێك له‌و گرفتانه‌ى كه‌ روبه‌ڕومان بوه‌ته‌وه‌ ئه‌وه‌یه‌ 500 شوێنكار 
هه‌ن له‌ ناوچه‌كه‌دا كه‌ مۆڵه‌تى ئێمه‌یان نیه‌، ئه‌مه‌ش به‌ پاســاوى 
ئــه‌وه‌ى كاتى خۆى كه‌ دروســتكراون ‌مۆڵه‌تــى بیناى وه‌رنه‌گرتوه‌ 
له‌ شــاره‌وانى، له‌ كاتێكدا ئه‌م بابه‌ته‌ په‌یوه‌ندى به‌ ئێمه‌وه‌ نیه‌«. 
تۆفیــق محه‌مه‌د، لێپرســراوى هۆبــه‌ى چاودێرى ته‌ندروســتى له‌ 

به‌ڕێوبه‌رایه‌تى خۆپاراستنى ته‌ندروستى گه‌رمیان وا ده‌ڵێت.
باســى له‌وه‌شــكرد: زۆر هه‌وڵمانداوه‌ ئه‌و گرفته‌ چاره‌ســه‌ر بكه‌ین 
له‌ســه‌ر ئاســتى ئیدارى، به‌ڵام تاوه‌كو ئێســتا نه‌كــراوه‌، ئه‌مه‌ش 
وایكردوه‌ نه‌توانین پشــكنین بكه‌ین بۆ ئه‌و شــوێنانه‌ و به‌رچاویش 

ناكه‌ون، چونكه‌ داتایان نیه‌ له‌لاى ئێمه‌.



یه‌كه‌م: ده‌ره‌نجامیه‌كه‌م: ده‌ره‌نجام

به‌شىسێیەم: ده‌ره‌نجام و راسپارده‌كان

1. به‌ڕێوبه‌رایه‌تـــى خۆپاراســـتنى ته‌ندروســـتى گه‌رمیـــان، بـــه‌ فه‌رمی له‌ ســـاڵی 2012ــــه‌وه‌ دامـــه‌زراوه‌ و 21 فه‌رمانبه‌رى 
ئـــه‌م به‌ڕێوبه‌رایه‌تیـــه‌ سه‌رپه‌رشـــتی كارى خۆپارێـــزی ته‌ندروســـتى ده‌كات،  34 هۆبـــه‌ى هه‌یـــه‌.  لـــه‌  هه‌یـــه‌ و زیاتـــر 
له‌نمونـــه‌ى پشـــكنینی و كۆنترۆڵكردنـــى خـــۆراك لـــه‌ ده‌روازه‌ى په‌روێزخـــان و ســـنوره‌كان، پشـــكنینی ته‌ندروســـتى بـــۆ 
فرۆشـــگاكانى ســـنوره‌كه‌، پشـــكنی خـــۆراك و خوارده‌مه‌نـــى و خواردنـــه‌وه‌، پشـــكنینی ئـــاو، چاودێریـــی قوتابخانـــه‌كان، 

دابینكردنـــى ڤاكســـین و...هتد.

2. ئـــه‌م به‌ڕێوبه‌رایه‌تیـــه‌ ئه‌ركه‌كانـــى زۆره‌ و ژمـــاره‌ى كارمه‌نده‌كانى كه‌من، به‌شـــێوه‌یه‌ك كـــه‌ هه‌ندێك لـــه‌ كارمه‌نده‌كانیان 
ده‌بێت لـــه‌ دو ئه‌ركدا كاربكه‌ن، بۆ ئـــه‌وه‌ى پێی رابگه‌ن.

3. هـــاوكات به‌ڕێوبه‌رایه‌ته‌كـــه‌ لـــه‌ روى بینـــا و پێداویســـتییه‌وه‌، كه‌موكورتـــی هه‌یه‌ و پێداویســـتی گه‌ره‌كـــه‌، چونكه‌ ئه‌م 
كه‌موكورتییانـــه‌ كاریـــان كردوه‌تـــه‌ ســـه‌ر كوالێتـــى و بـــڕی ئیشـــوكار و خزمه‌ته‌كانیـــان، لـــه‌ نمونـــه‌ى كه‌مـــی لیژنه‌كانى 

چاودێریـــی بـــازاڕ كـــه‌ ئێســـتا ته‌نها یـــه‌ك لیژنه‌یه‌ لـــه‌ هـــه‌ر ناوچه‌یه‌ك دا.

4. به‌شـــێك له‌كاره‌كانـــى به‌ڕێوبه‌رایه‌تیه‌كـــه‌ كـــراون بـــه‌ نیمچـــه‌ تایبـــه‌ت »ســـیمی پرایڤـــت«، كـــه‌ ئه‌مـــه‌ش بـــۆ كاتى 
ئێوارانـــه‌ و به‌شـــێك لـــه‌ داهاتـــى ئـــه‌و كارانـــه‌ش بـــۆ كارمه‌ندانـــى به‌ڕێوبه‌رایه‌تیه‌كه‌ و 10%ــــی ئه‌و داهاتـــه‌ش بۆ خودی 

ده‌كرێـــت. خـــه‌رج  به‌ڕێوبه‌رایه‌تییه‌كـــه‌ 

5. چاودێریـــی بـــازاڕ، یه‌كێكـــه‌ لـــه‌ ئه‌ركـــه‌ پێویســـت و گرنگه‌كانـــى به‌ڕێوبه‌رایه‌تییه‌كه‌، بـــه‌ڵام وه‌ك له‌ ســـه‌ره‌وه‌ ئاماژه‌ى 
پێـــدراوه‌، كه‌موكورتـــی زۆر هه‌یـــه‌ له‌م بواره‌دا، هـــه‌روه‌ك هاوڵاتیانیـــش تێبینـــی و هه‌ندێكجار ره‌خنه‌یان هه‌یـــه‌ له‌كاره‌كانى 

تیمـــه‌كان و هه‌ســـتده‌كرێت لێكتێنه‌گه‌یشـــتنێك هه‌یـــه‌ و پرۆگرامێكى گشـــتگیر بۆ رێكخســـتنى ئه‌م بـــواره‌ نییه‌.

6. یه‌كێـــك له‌كاره‌كانـــى به‌ڕێوبه‌رایه‌تیه‌كـــه‌ دابینكردنـــى ڤاكســـینه‌، بـــه‌ڵام رێـــژه‌ى ڤاكســـینه‌كان به‌پێی پێویســـت نیین و 
نه‌كراوه‌. ناوچه‌كـــه‌  فراوانبونى  ره‌چـــاوى 

7. زۆرینـــه‌ى مامه‌ڵـــه‌ و كاروبـــاره‌كان لـــه‌ به‌ڕێوبه‌رایه‌تیه‌كـــه‌دا ته‌قلیدیـــن، بـــه‌ڵام هه‌ندێـــك هۆبـــه‌ى وه‌كـــو مۆڵـــه‌ت و 
ناســـنامه‌، سیســـته‌مى كاركردنیـــان كـــراوه‌ بـــه‌ كۆمپیوته‌ریـــی و ئه‌لیكترۆنى، كه‌ ئه‌مـــه‌ش رۆڵی له‌ باشـــكردن و خێراكردن 

و باشـــتر شـــیكردنه‌وه‌ى داتـــا تۆماركراوه‌كانـــدا هه‌یه‌.

8. لایه‌نـــى هۆشـــیاری لـــه‌ به‌ڕێوبه‌رایه‌تییه‌كـــه‌دا لاوازه‌، ئه‌مـــه‌ش ره‌نگـــه‌ هۆكاره‌كه‌ى بونـــى كێشـــه‌ و كه‌موكورتى بێت چ 
لـــه‌ روى كارمه‌نـــد و هه‌روه‌هـــا نه‌بونى هۆڵ و جێگه‌ى شـــیاوه‌وه‌.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. پەرژین کامەران

 بۆ په‌یوه‌ندى
 07701923662 - 07740878153
 Radiodeng@yahoo.com

 yakaychawderigarmyan@gmail.com
www.radiodeng.net

له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌له‌باره‌ى )یه‌كه‌ى چاودێریی حكومه‌تى خۆجێی گه‌رمیان(ـه‌وه‌

یه‌كه‌یه‌كــى رۆژنامه‌وانى و به‌دواداچونى تایبه‌تى رادیۆی ده‌نگه‌ به‌ 
 )NED( پاڵپشــتی سندوقی نیشتمانى بۆ دیموكراسی ئه‌مریكی
ساڵی 2017 دامه‌زراوه‌، كارى چاودێرییكردنى حكومه‌تى خۆجێیی 

گه‌رمیــان ئه‌نجــام ده‌دات به‌مه‌به‌ســتى پــه‌ره‌دان به‌كاره‌كانیان و 
هه‌روه‌هــا بــره‌ودان به‌ پرۆســه‌ى چاودێرییكردن و شــه‌فافیه‌ت و 
پته‌وكردنى په‌یوه‌ندیی نێوان هاوڵاتى و ده‌ســه‌ڵات و دروستكردنى 
لێكتێگه‌یشتنێكى باشتر بۆ په‌ره‌دانى زیاتر به‌ خزمه‌تگوزاریه‌كان.

دوه‌م: راسپارده‌كاندوه‌م: راسپارده‌كان

1. به‌خوێندنـــه‌وه‌ى راپۆرته‌كه‌مـــان، بـــۆت رونده‌بێتـــه‌وه‌ كـــه‌ ئـــه‌رك و كار و به‌رپرســـیارێتى به‌ڕێوبه‌رایه‌تى خۆپاراســـتنى 
ته‌ندروســـتى گه‌رمیـــان زۆر و فراوانـــه‌، بـــه‌ڵام توانـــاى دارایـــی و مرۆیـــی به‌ڕێوبه‌رایه‌تیه‌كـــه‌ كـــه‌م و ســـنورداره‌. ئـــه‌م 
به‌ڕێوبه‌رایه‌تیـــه‌ كارده‌كات لـــه‌ بـــوارى خۆپارێزییـــدا لـــه‌ ورده‌وه‌ تا درشـــت، به‌ڵام كه‌ره‌ســـته‌ى پێویســـتی بۆ ئـــه‌م ئه‌ركه‌ 

نییه‌.
بۆیـــه‌ گرنگـــه‌ حكومـــه‌ت پێداچونه‌وه‌یه‌ك بـــه‌ رۆڵـــی به‌ڕێوبه‌رایه‌تیه‌كـــه‌ و دابینكردنى كارمه‌نـــد و پێداویســـتییه‌كانى بدات، 
به‌وهۆیـــه‌ى كاره‌كانـــى راســـته‌وخۆ په‌یوه‌ســـته‌ بـــه‌ ژیانـــى هاوڵاتیـــان، ئه‌مه‌ جگه‌ لـــه‌وه‌ى خۆپارێـــزی قۆناغێكـــى گرنگى 

پرۆســـه‌ى ته‌ندروســـتییه‌ و پێـــش چاره‌ســـه‌ر و هـــه‌ر خزمه‌تگوزارییه‌كى تـــر ده‌كه‌وێت.

هێشـــتا  گه‌رمیـــان  ته‌ندروســـتى  به‌ڕێوبه‌رایه‌تـــى خۆپاراســـتنى  ده‌ســـه‌ڵاته‌كانى  بـــه‌ڵام  به‌ڕێوبه‌رایه‌تییـــه‌،  ئه‌گه‌رچـــی   .2
ســـنورداره‌، ئه‌مـــه‌ش به‌هـــۆی ئـــه‌و مه‌ركه‌زیه‌ته‌ى كـــه‌ لـــه‌ حوكمڕانییدا له‌ هه‌رێمـــى كوردســـتان به‌رقه‌راره‌، به‌شـــێوه‌یه‌ك 
ده‌بێـــت به‌ڕێوبه‌رایه‌تیه‌كـــه‌ بـــۆ زۆر كاروبـــارى خـــۆی بگه‌ڕێتـــه‌وه‌ بـــۆ ســـه‌ره‌وه‌، ئه‌مـــه‌ش واده‌كات رۆتیـــن زیـــاد بێت و 

هه‌روه‌هـــا به‌شـــى پێویســـتیش نه‌توانێـــت بڕیاری پێویســـت بدات.
بۆیـــه‌ گرنگـــه‌ حكومـــه‌ت ره‌چـــاوى لامه‌ركه‌زییه‌ت بـــكات، ده‌ســـه‌ڵاتى زیاتـــر بـــه‌ ده‌زگا خۆجێیه‌تییه‌كان بـــدات، هه‌روه‌ك 
لـــه‌ دابینكردنـــى ده‌رمان و پێداویســـتی و نه‌ســـریه‌ و هه‌ر پێویســـتیه‌كى تـــردا، ره‌چاوى ژماره‌ى دانیشـــتوان و سروشـــتى 

بكات. ناوچه‌كـــه‌ 

3. ته‌قلیدیـــی بونـــى مامه‌ڵـــه‌ و كاروبـــاره‌كان، هۆكارێكـــى تـــره‌ بۆ بـــون و مانـــه‌وه‌ى زیاترى كێشـــه‌ له‌ ئیشـــوكاره‌كانى 
به‌ڕێوبه‌رایه‌تییه‌كـــه‌دا، بۆیـــه‌ گرنگـــه‌ سیســـته‌مى كاركردنـــى به‌ڕێوبه‌رایه‌تییه‌كـــه‌ بكرێـــت بـــه‌ ئه‌لیكترۆنى و به‌شـــێوازێكى 
پێشـــكه‌وتو رێكبخرێـــت، بۆئـــه‌وه‌ى رۆتین و كێشـــه‌ى ئیداریی و بارگرانـــى بۆ خودی كارمه‌نـــد و هاوڵاتیانیـــش كه‌مبێته‌وه‌.

4. چاودێریـــی بـــازاڕ، یه‌كێكـــه‌ لـــه‌و بوارانـــه‌ى كه‌ سســـتبونى زۆری تێـــدا به‌دیـــی ده‌كرێت، ئه‌ویـــش به‌هـــۆی فراوانبونى 
بـــازاڕ و كه‌مـــی تیـــم و ئه‌ندامانـــى تیمه‌كانـــى چاودێرییه‌وه‌، ئه‌مـــه‌ش واده‌كات مه‌ترســـی له‌ســـه‌ر ته‌ندروســـتى هاوڵاتیان 
زیاتـــر بێـــت. هه‌بۆیه‌ پێویســـته‌ چاره‌ســـه‌رێك بۆ ئـــه‌م كێشـــه‌یه‌ بدۆزرێته‌وه‌، ده‌شـــتوانرێت له‌رێگـــه‌ى سیســـته‌مى نیمچه‌ 

تایبه‌تـــه‌وه‌، كارمه‌نـــدى دیكـــه‌ بـــۆ ئه‌م هۆبه‌یـــه‌ زیاد بكرێـــت كه‌ لـــه‌ داهاتى رۆژانـــه‌دا پاره‌یـــان پێبدرێت.

5. گرنگـــه‌ په‌یـــڕه‌و یان رێنمایینامه‌یه‌كى گشـــتگیر بۆ رێكخســـتنى بـــوارى چاودێرییكردنى بازاڕ دابینرێـــت و خاوه‌نكاره‌كانى 
لێئـــاگادار بكرێتـــه‌وه‌، بـــۆ ئـــه‌وه‌ى بزانـــن له‌ســـه‌ر چ بنه‌مایـــه‌ك چاودێریـــی ده‌كرێـــن و لێپێچینه‌وه‌یان له‌گه‌ڵـــدا ده‌كرێت. 

ده‌بێـــت لـــه‌م په‌یڕه‌وه‌شـــدا ره‌چـــاوى تایبه‌تمه‌ندیی ناوچـــه‌كان بكرێـــت و به‌شـــێوه‌یه‌كى مه‌ركه‌زیـــی دانه‌نرێت.

6. لایه‌نـــى هۆشـــیاریی زۆر گرنگـــه‌ پـــه‌ره‌ى پێبدرێـــت، هه‌ربۆیه‌ ئه‌و هۆبه‌ و به‌شـــانه‌ى كـــه‌ په‌یوه‌ندیدارن بـــه‌ پته‌وكردنى 
ته‌ندروســـتییه‌وه‌ پێویســـته‌ بره‌ویـــان پێبدرێـــت و ده‌بێـــت هاوشـــێوه‌ى هۆبـــه‌ و به‌شـــه‌كانى دیكـــه‌، ئه‌وانیـــش چالاكیـــی 

به‌رده‌وامیـــان هه‌بێـــت بـــۆ بڵاوكردنـــه‌وه‌ى زیاتری هۆشـــیاری له‌نـــاو هاوڵاتیان دا.

7. بەشـــداریی کارمەندانـــی بەڕێوبەرایەتییەکـــە به‌شـــێوه‌یه‌كى خولیـــی و بـــه‌رده‌وام لـــە خـــول و راهێنانە پیشـــەییەکان، 
یه‌كێكـــه‌ لـــه ‌لایه‌نـــه‌ گه‌شـــه‌كانى به‌ڕێوبه‌رایه‌تییه‌كـــه‌، گرنگـــه‌ ئـــه‌م بەشـــدارییە به‌رده‌وامیی هه‌بێـــت و فراوانتـــر بكرێت و 

هه‌مـــو هۆبـــه‌ و ســـێكته‌ره‌كان بگرێته‌وه‌.


